
fanlari bo‘yicha falsafa doktori (PhD), Samarqand

doktori, professor

doktori, dotsent, Nizomiy nomidagi Toshkent davlat
pedagogika universiteti;

Latipova Nodira Muxtarjanovna - sotsiologiya

fanlari doktori, professor, O‘zbekiston xalgaro islom

doktori, falsafa fanlari doktori, professor, Toshkent

kafedra mudiri.

Annotatsiya. Maqolada Namangan viloyati misolida tadbirkorlik subyektlarini moliyalashtirish manbalarining
asosiy turlari, ularning kapitalini shakllantirish xususiyatlari va muammolari ko‘rib chiqilgan. Kichik biznesni
moliyalashtirish manbalari tarkibini belgilovchi omillar ko‘rsatilib, kichik korxonalar faoliyatini resurslar bilan
ta’'minlashni ustuvor yo‘nalishlari sifatida alternativ investitsiyalar hamda muqobil onlayn moliyalashtirishdan
foydalanishning afzalliklari aniglangan.

Asosiy qism. Kichik biznes bugungi kunda mamlakatimiz iqtisodiy taraqqiyotining
muhim omillaridan biriga aylandi. Kichik biznesni rivojlantirish O‘zbekiston iqtisodiyotidagi

tarkibiy o‘zgarishlarning asosiy yo‘nalishlaridan biri bo‘lib, bu soha zarur ragqobat muhitini
yaratadi, qo‘shimcha ish o‘rinlari yaratilishiga va aholi daromadlarining oshishiga xizmat
qiladi[4]. Ko‘pgina rivojlangan mamlakatlarning iqtisodiy tarixi shuni isbotlaganki, xususiy
sektor, shuningdek, kichik biznes va xususiy tadbirkorlik subyektlari qo‘llab-quvvatlanmasdan
milliy muammolarni hal qilish mumkin emas[5]. Kichik biznes faoliyatini to‘liq moliyalashtirish
va rivojlantirish masalalari har ganday davlat igtisodiyoti uchun doimo dolzarb masala
hisoblangan. Odatda, yirik korxonalarga nisbatan kichik biznesda asosiy va aylanma
mablag‘larni shakllantirish uchun an'anaviy manbalar tanlovi cheklangan bo‘ladi, va davlat
tomonidan qo‘llab-quvvatlash dasturlari ham har doim yetarlicha samarali bo‘lmaydi.

Xo‘jalik yurituvchi subyektlar uchun moliyaviy mablag’ bo‘lishi birinchi navbatda resurs
ta’'minlovchi funksiyani bajarib, korxonaning joriy va asosiy vositalarining zarur miqdorini
shakllantirish imkonini beradi. Korxonada yetarli miqdordagi moliyaviy resurslarning
mavjudligi uning doimiy operativ faoliyati va ishlab chiqarish dasturini amalga oshirishning
asosiy sharti hisoblanadi. Korxonaning moliyaviy resurslarini shakllanish manbalariga ko‘ra,
ular uch turda, ya'ni 1-xususiy o‘z resurslari, 2-jalb qilingan va 3-qarz-kreditorlik kabi
ko‘rinishlarda shakllanishi mumkin. Korxonaning o‘z xususiy moliyaviy resurslarining asosiy
manbalari-bu xojalik yurituvchi subyektning operatsion faoliyati natijasi bo‘lgan foyda va
amortizatsiya to‘lovlari hisoblanadi [3]. Bundan tashqari, moliyaviy resurslarga bo‘lgan joriy
ehtiyojlarni qondirish uchun barqaror majburiyatlardan foydalanish ham mumkin, ya’ni
notijorat asosda jalb qilingan mablag‘larning korxona tomonidan haqigatda doimiy
foydalaniladigan qismi (masalan, kreditorlik qarzdorlikni minimal darajada pasaytirilgan
gismidan). Shuningdek, korxonaning tashqi manbalardan qaytarib olinmaydigan va nominal
bepul asosda olingan mablaglari ham o‘z moliyaviy resurslariga tenglashtiriladi. Jalb etilgan
moliyaviy resurslar manbalariga aksiyali gimmatli qog‘ozlarni qo‘shimcha chiqarish natijasida
jalb qilingan mablag'lar, davlat yoki mahalliy byudjetlardan olingan mablag‘lar, jismoniy va
yuridik shaxslardan tekinga olingan boshqa mol-mulklar ham kiradi. Jahon tajribasi shuni
ko‘rsatadiki, zamonaviy sharoitda fagat xususiy va jalb etiladigan mablag‘lariga tayanib, ishlab
chiqarish quvvati va sotish hajmining yuqori o‘sish sur’atlariga erishish mumkin emas|[2].

Kichik biznes rivojida korxonani ilg‘or faoliyati uchun moliyaviy ta’'minlashda muddatli
to‘lov va boshqga to‘lov shartlari asosida beriladigan uchinchi turdagi garz mablaglaridan
foydalanish muhim ahamiyatga ega. Kichik biznesni rivoji uchun korxonani mablag’ bilan
ta’'minlashda aynan qaytara oluvchalik, to‘lovchanlik, zudlik shartlari asosida olinadigan qarz
mablag‘lari salmoqli orin tutadi. Korxona qarzga olinadigan moliyaviy resurslarni turli
manbalardan olishi mumkin. Jumladan:

-bank kreditlari, bankdan tashqari moliya-kredit institutlarining kreditlari (lizing va
faktoring kompaniyalari, investitsiya fondlari);

~tijorat kreditlari (tovar ko‘rinishida-olingan kreditlar va avanslar);

—-qarzdorlik gimmatli qog‘ozlarini chigarish va joylashtirish yo‘li bilan moliya bozorida
keng doiradagi ishtirokchilardan jalb gilingan mablag‘lar (masalan, korporativ obligatsiyalar).

Yuqoridagi uch turdagi moliyalashtirishdan tashqari so‘nggi yillarda tadbirkorlik
subyektlarini, jismoniy va yuridik shaxslar faoliyatini moliyaviy qo‘llab-quvvatlashda muqobil
onlayn moliyalashtirishni roli ortib bormoqda. Moliyaviy tadbirkorlik sohasidagi bu shakllar
kichik biznes sohasida qo‘llanilishi mumkin bo‘lgan asosiy va aylanma mablag‘larni
ko‘paytirishga garatilgan muqobil moliyalashtirish manbalari hisoblanadi.

Xususan, bularga quyidagilar kiradi:

-Peer to peer kreditlari, ya'ni jismoniy va yuridik shaxslarning mablag‘larini onlayn
platformalar orqgali va an’anaviy moliyaviy vositachi ishtirokisiz bevosita jalb qilishdir. Bu
holatda garz oluvchi bankka murojaat qilmay, keng ommaga o'z loyihasini taklif etadi. Ixtiyoriy
loyiha yoqqan kishi, summasi qancha bo‘lishidan qat’iy nazar mablag’ kiritadi, loyiha egasi esa,
u pulni biznesga sarflashi va olgan kreditni protsentlar bilan gaytarish majburiyatini oladi.

-tadbirkorlik subyektlari uchun balans kreditlari-onlayn platformalar orqali kreditlash
yo'li bilan amalga oshiriladiganda kredit summasi platformani boshqaruvchi muassasa
balansidan to‘g‘ridan-to‘g‘ri debitlanadji;

-foydani taqsimlash shartlari asosidagi kraudfanding, ya’ni loyihani yoki g'oyani
moliyalashtirish uchun unga qiziqggan ko‘p kishilar-investorlardan loyihani amalga
oshirishdan olingan foydaning bir qismini dividendlar, royaltilar va boshqalar ko‘rinishida
to‘lash sharti bilan moliyalashtiriladi, bu shartnoma mablaglarni oluvchi tomonidan o‘z
loyihasini to‘la nazoratini saqlab qolishni 0z ichiga oladi. Kraudfanding (inglizcha kraud-
olomon, ko‘p sonli odamlar, fanding finans ma’nosini bildiradi)-bu korxonani, loyihalarni yoki
g'oyani moliyalashtirish usuli bo‘lib, unda ko‘pchilikdan internet platformalari yoki
kraudfanding saytlari orqali mablag’ yig‘iladi.

-debitorlik qarzlarini moliyalashtirish (onlayn faktoring), ya’ni korxona tomonidan
jismoniy va yuridik shaxslarga onlayn platformalar orqali mavjud hisob varaq-fakturalarni
sotish;

-korxonaning oddiy aksiyalari, dividendlar yoki boshqaruvda ishtirok etish huquqi
evaziga onlayn-investorlardan mablag‘ olishga asoslangan aksiyadorlik kraudfandingi;

-birjadan tashqari ta’'minlanmagan qarzdorlik gimmatli qog‘ozlarini jismoniy va
institutsional investorlarga onlayn sotishni amalga oshirilganda, qarzdorlik qgimmatli
qog'ozlaridan foydalanish vositasida berilgan kreditlar.

-investitsiya yoki boshga loyiha uchun real mablag’ yo‘qligi tufayli mablag’ jalb
gilinganda, moliyaviy bo‘lmagan haq to‘lanadigan kraudfanding. Bunda olingan qarz
resurslardan foydalanish evaziga to‘lov sifatida ishtirokchilarga turli shakllardagi moliyaviy
bo‘lmagan har xil manfaatli mukofotlar (innovatsiya mahsulotini birinchilardan bo‘lib olish
imkoniyati, tovar mahsulotlari narxlarida chegirmalar yoki boshqa manfaatlar) beriladi.

—-pul mablag‘larini oluvchilarning (boshqaruvchilarning) moliyaviy donorlar oldidagi
majburiyatlari bo‘lmagan holda bepul va qaytarib berilmaydigan asosda mablag‘larni jalb
qilishga asoslangan haq to‘lanmaydigan kraudfanding;

-mugqobil moliyalashtirish korxona tomonidan ham qarz, ham aksiyadorlik asosida
amalga oshirilishi mumkin. Bu uning turlarini garzga olingan yoki jalb gilingan moliyaviy
manbalar sifatida tasniflash imkonini beradi. Kraudfandingning ayrim turlari shartli (qisman)
qarz sifatida tasniflanishi mumkin, ya’ni moliyaviy bo‘lmagan mukofotlar bilan olinadigan
kraudfanding.

—-daromad yoki kompaniyani boshqarishda ishtirok etishni ta’'minlovchi kapital asosni
aksionerlik shaklida moliyalashtiriladigan kraudfanding yoki foydani taqsimlash shartlari
bo‘yicha kraudfanding.

Biz aylanma mablaglarni ko‘paytirishga qaratilgan muqobil moliyalashtirish
manbalarini o‘rganayotganimizning sababi, tadbirkorlikdagi muqobil moliyalashtirish
manbalari kichik bizneslarning rivojlanishi va aylanma mablag‘larni yaxshilashda muhim rol

o‘ynaydi. Birinchidan, kraudfanding va online platformada amalga oshiriladigan kreditlar,
tadbirkorlarga an’anaviy moliyaviy vositachilarsiz, keng auditoriyadan mablag’ jalb qilish
imkonini beradi. Ikkinchidan, foydani tagsimlash shartlari asosida kraudfanding, investorlarga
kompaniyaning rivojlanishida ishtirok etish va foyda olish imkonini yaratadi. Bu biznesni
samarali boshqgarish uchun muhimdir, chunki biznes egasi loyihaning nazoratini sagqlab qoladi.
Uchinchidan, debitorlik qarzlarini moliyalashtirish, onlayn faktoring orqali biznesning
likvidligini oshirishga yordam beradi. To‘rtinchidan, moliyaviy bo‘lmagan mukofotlar taklif
qiluvchi kraudfanding turlari, investorlarga turli manfaatlar bilan rag‘batlantirishni
ta’'minlaydi, bu esa loyihalarni mablag‘lash uchun yangi imkoniyatlarni yaratadi.

Umuman olganda, korxonaning moliyaviy resurslarini shakllantirish manbalarining
haqiqiy tarkibi ko‘plab omillarga bog'lig, ular orasida eng muhimlari:

-korxonaning tashkiliy-huquqiy shakli va hajmi;

-korxonaning hayot faoliyatini real bosqichlari holati (yangi tashkil etilgan yoki uzoq
vaqtdan beri faoliyat yuritayotgan va bozorda mavjudlik ko‘lamini kengaytirish bosqichida,
faoliyati va mahsulot assortimentini diversifikatsiyalash bosqichida, operatsiyalarni bajarishni
barqarorlik yoki faoliyatning qisqarishi bosqichida bo‘lishi kabilar);

—-tashqi moliyaviy resurslardan foydalanish yo‘nalishlari (asosiy kapitalga
investitsiyalar, aylanma mablag‘larning doimiy yoki ozgaruvchan qismini moliyalashtirish).

Bundan tashgqari, kichik biznes subyektlari uchun yuqorida ko‘rsatilgan moliyaviy
resurslar manbalarining har biri oziga xos xususiyatlarga va foydalanishda muayyan obyektiv
cheklovlarga ega. Masalan, kichik biznes subyektlarining 0z moliyaviy resurslari hajmi odatda,
cheklangan, shuning uchun kichik biznes ko‘pincha qimmat investitsiya loyihalarini amalga
oshirish imkoniyatiga ega emas, faoliyat masshtabini cheklanganligi esa, yuqori texnologik
innovatsion sohada mustagqil izlanishlarni olib borishga imkon bermaydi. O‘zining tashkiliy-
huquqiy shakliga ko‘ra, kichik biznes asosan yakka tartibdagi tadbirkorlar, mas'uliyati
cheklangan jamiyatlar doirasida yoki kamroq tarqalgan xususiy aksiyalar shaklida aksiyadorlik
jamiyati ko‘rinishida tashkil topadi[6].

Tashqi cheklovlarga qo‘shimcha ravishda (eng kam ustav kapitaliga qo‘yiladigan
talablar, aksiyalarni fond birjasida joylashtirishni ta’'minlashdagi qiyinchiliklar), kichik
korxonalar egalari ko‘pincha yangi ishtirokchilar paydo bo‘lishi sababli kompaniya ustidan
nazoratni yo‘qotishni xohlamaydilar (xususan, mojarolar va yo‘qotish xavfi ortishi orqali).
Shuningdek aksiyalarni qo‘shimcha kirim oqimini va foyda kirimi oqimini kichik biznesni
moliyaviy manbai resurslari sifatida foydalanish ancha cheklangan holda bo‘ladi. Uzoq muddat
ijjobiy kredit olish tarixini yo‘qligi, aylanma mablag’ hajmlari va diversifikatsiya darajasini
pastligi odatda kichik korxona uchun maqgbul shartlarda kerakli kredit miqdorini olishni juda
murakkablashtiradi.

Bundan tashqari, tadbirkorlar ko‘pincha bank kreditlarini o‘zlarining moliyaviy
resurslarini shakllantirishning mumkin bo‘lgan manbasi deb hisoblamaydilar, buning sababi
sifatida bank kreditlarini olishning uzoq va murakkab tartibini, moliyaviy-igtisodiy texnik-
igtisodiy asoslash va loyihalarning investitsiya istigbollarini baholash bo‘yicha
mutaxassislarning etishmasligini ko‘rsatadilar[1].

Agar kredit olish mumkin bo‘lsa ham, uning shartlari, qiymati, miqdori, garovga
qo‘yiladigan talablar va boshqga parametrlar ko‘pincha kichik biznes uchun juda og‘ir yoki
moliyaviy jihatdan nomagbuldir. Ko‘rsatilgan barcha murakkabliklarni hisobga olganda kichik

biznes faoliyatini rivojlantirishda moliyaviy ta’'minlashni tarkibiy qismlari ichida alternativ
moliyaviy ta’'minot modeli muhim ahamiyatga egaligini ko‘rish mumkin.

Moliyaviy resurslarning an’anaviy va muqobil manbalarini ko‘rib chigishda yangi tashkil
etilgan va allagachon faoliyat yuritayotgan korxonalar uchun mablaglarni jalb qilishdagi
mavjud farglarni hisobga olish kerak. Yangi tashkil etilgan korxonalar uchun moliyaviy
resurslarning ichki manbalari, odatda, ustav kapitali orqali shakllanadi, faoliyat yuritayotgan
korxonalar esa, buning ustiga, foyda va amortizatsiya ajratmalari shaklida oz moliyaviy
resurslarini ham to‘playdi. Qarz mablag‘larini jalb qilishda ham oziga xos farqlar kuzatiladi.
Shunday qilib, banklar ijobiy kredit tarixiga ega bo‘lgan, bozorda ancha uzoq tajribaga ega
bo‘lgan korxonalarga, shuningdek, faol bank hisob ragamlariga ega bo‘lgan mijozlariga kamroq
ehtiyotkorlik bilan va yaxshiroq shartlarda kredit beradilar. Uzoq muddatli ijobiy kredit tarixi
bo‘lmasa, kamroq qiziqish bilan garaladi.

Ushbu qiyinchiliklarni inobatga olgan holda, muqobil moliyalashtirish modellarini
kichik korxonalar faoliyati va rivojlanishini moliyaviy qo‘llab-quvvatlashning muhim tarkibiy
qismiga aylantirish mumkin. Ya’'ni, yangi tashkil etilgan korxonalar uchun an’anaviy usullardan
tashqari, kraudfanding platformalari kabi muqobil manbalardan foydalanish, aynigsa ko‘plab
investorlar uchun jozibador bo‘lgan innovatsion biznes sohasini moliyalashtirishni ancha
osonlashtiradi.

Shuni ta'kidlash kerakki, moliyalashtirishda aktivlar turiga qarab korxonalarni
moliyalashtirish manbalari tarkibidagi farqlarni hisobga olish zarur, chunki bu aktivlar asosiy
vositalarni moliyalashtirish, aylanma mablaglarning doimiy yoki o‘zgaruvchan qismini
moliyalashtirish va boshqa magsadlar uchun investitsiya gilinadi.

Bank va nobank moliya institutlarining rivojlangan sektori bilan birga, tobora keng
tarqalib borayotgan onlayn platformalar orqali muqobil moliyalashtirish vositalarining
Yevropa tajribasi alohida e'tiborga loyiqdir. Biroq, shuni ta'kidlash lozimki, onlayn
moliyalashtirishning bunday darajaga erishish kichik biznesni davlat tomonidan moliyaviy
go‘llab-quvvatlashning yuqori ulushi bilan bog‘liqdir.

So‘nggi yillarda kichik va o‘rta biznes uchun muqobil onlayn moliyalashtirish ba’zi
mamlakatlarda jadal rivojlanmoqda, rivojlangan va rivojlanayotgan mamlakatlarda esa, hozirgi
kunda ixtisoslashgan onlayn platformalardan foydalangan holda kichik va o‘rta biznesni
moliyaviy resurslarni real manbalar bilan ta’'minlashda muqobil onlayn moliyalashtirish
modellarining roli ortib bormoqda. Muqobil moliyani rivojlantirish-bu an’anaviy
moliyalashtirish manbalariga kirish imkoniyati kichik bo‘lgan va joriy faoliyatni va
kengaytirilgan takror ishlab chigarishni moliyalashtirish uchun o‘z moliyaviy resurslarining
yetishmasligini boshdan kechirayotgan kichik korxonalar uchun juda muhimdir. Hozirgi kunda
korxonalar biznesni muqobil onlayn moliyalashtirish modellarini, xususan, peer-to-peer biznes
kreditlari, aksiyadorlik kraudfanding, foydani tagsimlash, moliyaviy bujlmagan mukofotlar
bilan kraudfanding va onlayn debitorlik qarzlarini moliyalashtirish modellaridan foydalanishga
o‘tib bormogqdalar.

Ushbu tendensiyalarning o‘sishini davlat tomonidan tartibga solishning cheklovlari va
boshgaruv darajasining pastligi, investitsiya jarayonining shaffof emasligi, ko‘plab investorlar
o‘rtasida xavfning diversifikatsiyasining yo‘qligi, shuningdek, investorlarning bank tizimi va
gimmatli qog‘ozlar bozoriga an’anaviy investitsiyalari rentabelligining pasayishi (ba’zan hatto
salbiy qiymatlarga tushishi) bilan izohlash mumkin.

Kichik biznes va tadbirkorlik subyektlarini aylanma vositalarini shakllantirishda
tashqi an’anaviy kanallardan moliyaviy mablag’ olishga nisbatan (fond bozori va bankdan)
alternativ onlayn modellari orqali moliyalashtirish qator afzalliklarga ega. Jumladan:

-bank kreditidan farqli o‘laroq, muqobil moliyalashtirish modellari biznes g‘oyasining
paydo bo‘lishi bosqichida yoki yangi tashkil etilgan korxona uchun zarur miqdorda (ehtiyojning
100% gacha va ko‘pincha bir necha barobar ko‘p) haqiqiy garovsiz mablag‘larni jalb qilish
imkonini beradi;

-an’anaviy bank kreditidan farqli ravishda, peer-to-peer kreditlashda kredit summasini
muddatidan oldin to‘lashdagi mumkin bo‘lgan jarimalarni qo‘llashni ko‘zda tutmaydi[6; 7;];

-alternativ onlayn moliyalashtirish usuli mablag‘ oluvchini ham mablag’ beruvchini ham
o‘zining soddaligi, tezkorligi operatsiyalarni tushunuvchanligi bilan jalb etadi.

Investor uchun muqobil moliyalash bu mablag‘ni yangi qo‘shimcha yo‘nalishga yo‘llash
va foyda olish, hamda jamiyat uchun muhim va ahamiyatli bo‘lgan biznes g‘oyani yoki
innovatsion loyihani qo‘llash imkoniyatidir[8].

Umuman olganda, butun dunyo mamlakatlari sharoitida korxonalarning aylanma
mablag‘larini  moliyalashtirish ~ manbalarining  tarkibiy  tuzilishi investitsiyalarni
moliyalashtirishga xos bo‘lgan tendensiyalarni takrorlaydi. Korxonalarning bank kreditlaridan
foydalanishdagi ulushi katta bo‘lgan mamlakatlarga Chili, Braziliya, Irlandiya kabilarni kiritish
mumkin. Kichik va o‘rta biznesni muqobil moliyalashtirishning eng katta rivojlanishi esa,
so‘nggi yillarda Xitoy, Janubiy Koreya va Fransiya, Germaniya, Niderlandiya va Ispaniya kabi
Yevropa Ittifoqi mamlakatlarida kuzatilmoqda. Aytish kerakki, hamma vaqt ham muqobil
onlayn moliyalashtirish oson kechavermaydi. Onlayn moliyalashtirish turini tanlash
korxonaning moliyaviy resurslaridan foydalanish yo‘nalishiga bog‘liq bo‘lib, ko‘pincha
kraudfanding platformalaridan foydalanuvchi potensial investorlar mavjud biznes doirasidagi
yangi investitsiya loyihalarini va startap loyihalarini moliyalashtirish uchun sarmoya tikadilar.
Kraudfanding va peer-to-peer platformalaridan foydalanadigan potensial investorlar ko‘proq
“g‘oya”, mutlaqo yangi loyihaga sarmoya kiritadilar yoki yangi asbob-uskunalar sotib olish
uchun mavjud biznesni qo‘llab-quvvatlaydilar, shu ma’'noda kichik korxonalar uchun o'z
ehtiyojlarini qondirishda muqobil moliyalashtirish manbalarini jalb etish ancha murakkab.
Aylanma mablaglarni tezda to‘ldirish onlayn faktoring orqali debitorlik qarzlarini
moliyalashtirishni ta’'minlashi mumkin, ammo bunday mexanizm hozirda faqat bir nechta
mamlakatlarda ustuvorlik kasb etmoqda va hozirda mikrokreditlar kichik biznes uchun
aylanma mablag‘larni moliyalashtirishning eng qulay manbai bo‘lib qolmoqda[1]. Shu o‘rinda
ta’kidlash joizki, qulaylik va natijalar samarasini oshirishda, kichik korxonalar uchun
korxonalarning ichki resurslari ulushi, bank kreditlari, lizing kreditlari, ta’sischilarning
badallari va muqobil manbalarni har birini va resurslar aylanish dinamikasi o‘zgarishini
kompyuter dasturidan foydalanib faoliyat olib borishni yo‘lga qo‘yilishi, korxona
operatsiyalarini shaffofligini va boshqaruvda e’tibor lozim tomonlarni tezda aniglash bilan
rentabellik natijalarga erishishga yordam beradi.

Jahonda investitsiyalarni moliyalashtirish tanqisligini boshdan kechirayotgan kichik
korxonalar uchun korxonalarning ichki resurslarining o‘rtacha ulushi 71,3% ni tashkil etadj;
bank kreditlari - 14,3% (investitsiya faoliyatini moliyalashtirish uchun bank kreditlaridan
foydalanadigan korxonalar ulushi atigi 25%) lizing kreditlari, ta’sischilarning badallari va
mugqobil manbalarni har biri taxminan 5% ni tashkil etadi. Bundan ko‘rinib turibdiki, kichik

biznesning moliyalashtirishida asosan o'z mablag‘lariga tayanayotganini va bank kreditlari esa
kichik korxonalarning moliyalashtirishdagi an’anaviy manbalarga nisbatan murojaat
qilishidagi qiyinchiliklarni ko‘rsatadi.

Namangan viloyatida kichik biznes subyektlariga ularning aylanma mablaglarini
ko‘paytirish uchun Kkiritilgan investitsiya mablag'lari tarkibiy qismlarini keyingi 2019-2023-
yillarda o‘zgarishi dinamikasi quyidagi 1-jadvaldagicha bo‘lgan.

Namangan viloyatidagi kichik biznes subyektlarining aylanma mablag‘larining
shakllantirish manbalari (mln. so‘mda) 1-jadvall

Yillar

Ne Ko‘rsatkich nomi

2019y. 2020y. 2021y. 2022y. 2023y.
1 | Hukumat mablaglari hisobiga -
2 | Qarz mablag‘lari hisobiga (bank kreditlari) 1344,3 1545,5 2703,8 2638,3 1114,2
3 | Oz mablag‘lari hisobiga 1220,9 1262,7 1431,4 1477,6 1008,3
4 | Chetelinvestitsiyasi hisobiga 2229,5 2987,7 2295,8 2381,5 3995,4
5 | Boshqa beg‘araz yordamlar hisobiga 60 733,4 14,1 682,3
6 | Boshga manbalardan 39,8 7,3 2,0 11,5 4110,2

Bulardan ko‘ramizki, viloyatda kichik biznesni moliyalashtirilishni tarkibiy gismlarida
beg‘araz yordamlarni o'z mablag‘lari sifatida tasniflaganda korxonaning oz mablag'‘lari ulushi
bank kreditlaridan katta farq qilmaydi. Lekin chet el investitsiyasini dinamik o‘sib borishi
biznes rivojida alohida ahamiyat kasb etadi. Turli manbalardan kiritilgan investitsiya tarkibida
mugqobil kraudfanding modelidan foydalanishni ulushi deyarli yo‘q.

Shuningdek, respublika bo‘yicha tijorat banklari tomonidan asosiy vositalar sotib olish
va aylanma mablag'larni to‘ldirish uchun keyingi yillarda ajratilgan kreditlar quyidagi jadvalda
keltirilgan.

Tijorat banklari tomonidan Kichik biznes subyektlariga ajratilgan kreditlar to‘g'risida
ma’lumot. (mlrd. so‘mda) 2-jadval?

Shundan:
Ne Sana Asosiy vositalar sotib olish uchun Aylanma mablag‘larni to‘ldirish
uchun
1 2020-yil 39,009.8 43,797.0
2 2021-yil 43,447.8 63,319.8
3 2022-yil 44,087.4 75,663.4
4 2023-yil 47,784.9 80,015.2
5 2024-yil 6 oylik 15,812.2 52,684.9

Kichik biznesni moliyalashtirilishda aylanma hamda asosiy vositalarni sotib olish uchun
ajratilgan kredit mablag‘larni yildan yilga ortib borishi kuzatilsa-da, muqobil moliyalshtitrish
modellaridan foydalanish ancha ortda qolayotganini ko‘rish mumkin.

1 0‘zbekiston Respublikasi Prezidenti xuzuridagi Statistika agentligi Namangan viloyat boshqarmasi ma’lumotlari asosida
muallif tomonidan tuzilgan.
2 Manba: O‘zbekiston Respublikasi Markaziy banki ma’lumotlari (https://cbu.uz/oz/statistics /buleten/1812588)

Shunday qilib, yuqoridagilardan kelib chigqan holda, kichik va xususiy tadbirkorlikni
moliyalashtirish manbalarining asosiy qismini tadbirkorlarning oz mablag‘lari, shuningdek,
ularga tenglashtirilgan moliyaviy resurslar va bank kreditlari tashkil etadi, degan xulosa qilish
mumkin. Shu bilan birga, biznesni muqobil onlayn moliyalashtirish modellari, jumladan, peer-
to-peer biznes krediti, aksionerli kraudfanding, daromadda ishtirok etish sharti bilan
kraudfanding, mablag‘siz mukofotlash va debitor qarzdorlikni onlayn moliyalash kabi turlarini
qo‘llash, biznesni moliyalashtirishning muhim tarkibiy qismiga aylangan. Ushbu yangi
moliyalashtirish usullarini mamlakatimizda joriy etish yuqori samaralar keltirishi mumkin.

